Kunsill Lokali Safi

40, Dar il-Kunsill, Triq I-Iskola, Safi SFT 1404
Telefon: (00356) 21689168, (0356) 21641487 Telefax: (00356) 21689796
E-Mail: safi.lc@gov.mt Web-Page: www.lc.gov.mt

Minuti tas-seduta numru tmienja (8) tal-Kunsill Lokali Hal Safi (KLHS) li nzammet nhar it-Tlieta 22 ta’
Mejju 2012, fil-5.30pm, fil-Bini Muni¢ipali ta’ Hal Safi.

PREZENTI: Francis Callus Sindku
Johan Mula Vic¢i-Sindku
Carlo Stivala Kunsillier
Pietru Pawl Busuttil Kunsillier
Publio Abdilla Kunsillier
Anthony Attard Segretarju Ezekuttiv

1. Is-Sindku presedja I-laggha u qal it-talba.

2. Is-Segretarju Ezekuttiv ipprezenta l-minuti tas-seduta precedenti, dawn gew mehuda bhala moqrija

u sarulhom il-korrezzjonijiet kif jidhru bil-linka fuq il-kopja originali, kienu approvati u ffirmati.

3. Punti mill-Minuti

3.1 Is-Segretarju Ezekuttiv qal illi waslu ftit kwotazzjonijiet dwar il-kameras tas-sorveljenza. Is-Sindku

qgal illi ghandna nir¢ievu stima wkoll minn Signal Aid Security.

3.2 Is-Segretarju Ezekuttiv qal illi s-Sindku tal-Qrendi ikkonferma li I-Kunsill tieghu lest biex ihallas
sa €12 lix-xufier li jwassal lil anzjani ta’ Hal Safi u II-Qrendi sad-Day Centre ta’ Zurrieq. Il-
Kunsill se jibaghtu ittra lix-xufier biex jinformaw illi ma jac¢etawx il-€15 1i jixtieq hu u nistghu

nitilghu sa €12 ghal kull vjagg [ref: punt 3.5]

3.3 [I-Vi¢i Sindku Johan Mula qal illi 1-kap tal-iskola qalet illi I-FTS ma jistghux jaghtu 1-fondi li

hemm bzonn ghat-tinda tal-iskola [ref: 3.6] peress illi l-iskola kienet ibbenifikat sew minghandhom



meta ghamlu s-Sala. Is-Sindku u 1-Vi¢i Sindku galu li I-kap tal-iskola kienet galet illi tixtieq
ghajnuna tal-Kunsill ghal progett tal-EkoSkola u 1i hi tippreferi I-ghajnuna fuq I-EcoSkola minn
dan il-progett. Qalu li kellha tibghat dan kollu bhala email. Is-Segretarju Ezekuttiv qal illi I-email
ma wasalx. Kulhadd qabel illi I-Kunsill ghandu jghin biss fil-parametri¢i ghal-ligi u talbiet
ghandhom isiru bil-miktub. Qal ukoll illi I-kap tal-iskola ghanda tibghat, bil-miktub, biex il-Kunsill
jghin fl-EkoSkola. Is-Sindku Imenta wkoll illi I-inviti ghall-EkoGarden kienu biss ghal tlett

kunsilliera.

3.4 Is-Segretarju Ezekuttiv qal illi I-Kumitat tal-football a¢¢ettaw illi jidhlu fil-IASC. Il-kunsillier

Carlo Stivala qal 1i zewg membri telqu mill-Kumitat [ref: punt 3.7].

3.5 Is-Segretarju Ezekuttiv qal illi ta’ TipTop gew bil-Basketball Ring izda ghandhom jergghu jigu
peress illi I-Kunsill ma setax johrog ¢ekk f’isimhom ghax ghax hemm bzonn zewg firem u persuna
ma kienx hemm dak il-hin. I1-Kunsill ghandu jara min se jiehu hsieb i¢-¢wievet tal-post biex ikunu

jistghu jidhlu n-nies.

3.6 Is-Segretarju Ezekuttiv qal illi tal-GreenPak se jibdew iduru door-to-door mit-tielet gimgha ta’

Gunju [ref: 3.10] u se jqassmu l-boroz il-hodor.

3.7 ll-kunsillier Publius Abdilla qal illi wara l-laqgha pre¢edenti mar fejn il-gnien Dun Karm Vella
fejn qal ftit li xejn kien hemm karozzi pparkjati [ref: punt 3.12]. Qal illi jhoss illi m’hemmx
ghalfejn nnehhu parti mill-gnien biex naghmlu izjed postijiet ghal karrozzi. Is-Sindku qal illi
dejjem jara problemi tal-parkegg f”dawk in-nahat. Fl-istess hin qal illi xorta hemm bzonn ta’
xoghol fuq il-hajt ghax ix-xoghol li sar ftit ilu ma sarx sew. Qal illi hemm bzZonn li nbidlu 1-gebel
tal-hajt. Hu qieghed jippjana li jkun hemm ¢entru ta’ rikreazzjoni f'nofs il-gnien. Il-kunsillier Pietru
Pawl Busuttil qal illi I-ispejjez se jkunu kbar hafna ghal dan il-progett, wagqt illi jhoss illi -MEPA
mhux se johorgu I-permessi biex isir xoghol hemm minhabba s-sigar. 11-Vi¢i Sindku gal illi hemm
bzonn li jitranga l-post. I1-kunsillier Publius Abdilla gabel ma dan il-punt izda ma jagbilx illi
nceknu I- parti tal-gnien. Is-Sindku qal illi 1-gnien se jibqa kif inhu, hlief illi se jidjieq ftit miz-zewg
nahhat biex isir parkegg. Il-kunsillier Publius Abdilla ma gabilx totalment ma dan. Il-kunsillier
Pietru Pawl Busuttil gal illi hemm bzonn ta’ upgrading izda mhux illi nitilfu parti mill-gnien. Il-
kunsillier Carlo Stivala qal illi 1-post ma tantx jintuza kif inhu, izda fuq dan il-punt il-kunsillier
Pietru Pawl Busuttil qal illi n-nies juzaw l-area fis-sajf. Is-Sindku qal illi rridu naghmlu progett fejn

nolqtu lil kulhadd u rridu nharsu ‘il quddiem. Il-kunsillier Publius Abdilla gal illi rridu nahsbu fl-



ambjent ukoll.

3.8 Is-Sindku qal illi I-persuna li halla I-hmieg " Misrah San Mattew [ref: punt nos. 3.13] nehha xi
affarijiet izda mhux kollox. Il-kunsillier Carlo Stivala qal illi dan il-persuna ghamel izjed qsari
issa fuq it-traffic island. Is-Sindku qal illi I-kuntrattur tal-Bulky se jmur meta ghandu ¢ans u jnehhi
kollox. L-individwu ghandu jhallas ghal dan ix-xoghol. Is-Sindku qal ukoll illi se jiehu l-passi
flimkien mal-ispettur.

3.9 Is-Segretarju Ezekuttiv qal illi ordna l-istorage extra ghal email tal-Kunsill.

3.10 Il-kunsillier Carlo Stivala qal illi hemm erbgha kumpaniji li ghandhom jibaghtu kwotazzjonijiet
ghal korsijiet tal-Health and Safety [ref: punt 3.16]

3.11 Il-kunsilliera regghu qalu li I-persuna li qed juza garaxx bhala storage ta’ oggetti perikuluzi tan-nar
[ref: punt 4.4] u 1i jekk l-ispettur ma jaghmel xejn malajr se jkollna niehdu azzjoni ahna. Hadu
decizjoni li hemm bzonn ta’ tabella tal-hmieg peress illi geghdin ihallu pellets. Kollha gablu li rridu

nahsbu fis- sigurta tar-residenti.

3.12 Is-Sindku qal illi peress illi tal-Iskola Sajf u tan-Nursery ihallsu, ma jarax ghalfejn il-kors tad-
Drama ghandha tkun b’xejn meta 1-Kunsill ma jistax johrog sabx fondi ghaliha. Qal illi I-Kunsill
ma ppretendiex illi se jkun hemm konkorrenza daqshekk gholja u li ghalissa ghandna nistennew
ghal dan il-kors. Il-kunsillier Publius Abdilla gal illi ghandna naraw il-prezzijiet ta’ persuni

differenti u mhux tad-Drama Unit biss.

4. Korrespondenza.

4.1 Is-Segretarju Ezekuttiv qara ittra ohra, wara wahda simili fil-laqgha precedenti fejn residenti
Imentaw dwar kaxxi sofor 1i huma barra djar ta’ nies i m’ghandhomx problemi fiziki. Il-kunsillier
Pietru Pawl Busuttil qal illi jhoss 1i ittri anonimi m’hemmx ghalfejn niehdu azzjoni fughom ghax

ma nafux min qed jikteb.

4.2 In-Nutara li kienet prezenti meta 1-kandidati 1i kkontestaw 1-elezzjonijiet lokali baghtet kont ta’ €70

ghas-servizzi taghha.



4.3 Il-Perit Musumeci baghat il-kont dovut lejh izda 1-Kunsill rega fissa li I-ebda sold ma johrog f’ismu
qabel ma jhallas it-€3000 li tlifna mal-MEPA minhabba nuqqasijiet tieghu.

5. Approvazzjoni tal-Pagamenti

5.1 II-Kunsill approva l-iskema tal-pagamenti.

6. Euro 2012

6.1 Il-kunsillier Carlo Stivala gal illi ghandhom jigu tan-Nexos biex jaghtu parir dwar fejn ghandna
naghmlu l-projector u l-iscreen ghal Euro 2012. Qal ukoll illi I-Kunsill ghandu jara min hu interesat
illi

jzomm il-bar f’idejh.

6.2 11-Kunsill iddecieda li ghandna nibaghtu lill-Kazini kollha tar-rahal biex naraw min hu interessat li

jiehu dan il-bar f’idejh. Qalu li jrid jkun rregistrat bil-VAT.

6.3 II-Kunsill iddecieda li wara li nsibu persuna biex jiehu I-bar, nistghu nibdew nduru I-hwienet bil-

flyers.

7. Fuljett

7.1 11-Vi¢i Sindku Johan Mula qal illi I-pagni bil-kulur jistghu jintuzaw ghal ahbarijiet dwar korsijiet,

informazzjoni dwar il-Heritage Trail, Jum Hal Safi jew il-profil tar-rebbiegh tal-Premju

Onoreficenza.

7.2 ll-kunsillier Carlo Stivala qal illi ghandna naraw mal-MaltaPost jekk jaghtuna discount ghad-
distribuzzjoni tal-fuljett jekk naghmlu I-logo taghhom fuq il-fuljett.



7.3 Il-Kunsill qabel illi r-ritratt fuq il-fac¢ata tkun ir-ritratt tal-kunsilliera kollha fil-gurnata tal-gurament.

8. Informazzjoni dwar il-laqghat mal-Kyocera/Is-sur Robert Galea

8.1 Is-Segretarju Ezekuttiv qal illi ltaga mar-rapprezentant tal-Kyocera. Dan qal illi ‘parts’ ghal
photocopier taghna ma jezistux izjed. Hu tah kwotazzjonijiet ghal magni differenti. I1-Kunsill qabel
illi ma jixtrux magna izda li jhalsu 1¢2 kull karta u ghal dan il-kumpanija tal-Kyocera jiprovdu
manutenzjoni fuq il-magna b’xejn, wagqt illi t-toner ukoll ikun b’xejn, hlief 1-ekotax 1i jkollu johrog

11-Kunsill.

8.2 Il-Kunsill gabel li jigi s-sur Robert Galea biex jaghti non-smoking kors. Is-Segretarju Ezekuttiv qal
illi s-sur Galea talab ghal €300 ghal jumejn kors. Il-kunsilliera qalu li jagblu mal-vantaggi li jistghu
jsiru grazzi ghal dan il-kors u ghalhekk gablu totalment.

9. Hwejjeg ohra

9.1 Is-Segretarju Ezekuttiv fakkar li t-Tnejn 28 ta’ Mejju l-kunsilliera kellhom invit ghall-ahhar klassi
tal-Klassi Kreattiv.

9.2 Is-sur Omar Schembri talab permess mill-Kunsill biex johrog fuljett ghal ‘Ibqa Attiv 2012° kif ukoll
stagsa I-Kunsill jekk jistghu jipprovdu xi ikel u xorb/medalji ghal “End of Season” tan-Nursery. Il-
kunsilliera approvaw it-talbiet tieghu u qalu li jista jkomplu jippjana kollox kif kienu ppjanati fil-

passat.

9.3 Il-kunsillier Carlo Stivala qal illi jhoss illi I-Kunsill ghandu jghin lis-sur Omar Schembri fin-nursery
u biex inwaqqfu l-ingustizzja li t-tfal jitilqu ghal timijiet ohrajn wara li nibnu l-pedamenti ghal futur
taghhom fl-isport.

9.4 Is-Segretarju Ezekuttiv qal illi fil-UIF hemm €12,264.24 wara li l-ammont gie rivedut.

9.5 Il-kunsillier Carlo Stivala gal illi hemm domanda ghas-SummerLeague. Issuggerixxa illi niktbu 1-



kondizzjonijiet u nohorgu flyer/applikazzjonijiet.

10. Laqgha li jmiss

10.1 Il-laggha ntemmet fit-8.00pm.

10.2 Il-laqgha li jmiss se tkun fit- 13 ta’ Gunju 2012.

Sindku Segretarju Ezekuttiv



